ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ՍՆԴԻԿԻ ԱՐՏԱՀԱՆՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՍՆԴԻԿԻ ՆԵՐՄՈՒԾՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՆԵՐԻ 
	1. Առողջապահության նախարարություն

	07.09.2022թ.

	
	N ԱԱ/04/21783

	Առողջապահության նախարարությունում քննարկվել է   «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Կառավարության որոշման նախագիծը, որի վերաբերյալ  դիտողություններ և առաջարկություններ չկան։
	

	1. Բնապահպանության և ընդերքի տեսչական մարմին
	08.09.2022թ.

	
	N  01/007/8/3866

	Բնապահպանության և ընդերքի տեսչական մարմինը «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Կառավարության որոշման նախագծի վերաբերյալ առաջարկություններ և առարկություններ չունի:
	

	1. Պետական եկամուտների կոմիտե
	14.09.2022թ.

	
	N  01/3-2/66534

	«Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Նախագծի 1-ին և 2-րդ կետերով հաստատվում են, համապատասխանաբար, Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը, իսկ նախագծի 3-րդ կետով նախատեսվում է հանձնարարել Հայաստանի Հանրապետության պետական եկամուտների կոմիտեի նախագահին` Հայաստանի Հանրապետության օրենսդրությամբ սահմանված կարգով ապահովել վերահսկողություն նախագծի 1-ին և 2-րդ կետերով սահմանված կարգերի կատարման նկատմամբ:
Նախագծի 1-ին և 2-րդ հավելվածներով կարգավորվում են Հայաստանի Հանրապետությունից սնդիկի արտահանման համաձայնության, Հայաստանի Հանրապետություն սնդիկի ներմուծման լիցենզիայի` պետական կառավարման համակարգի լիազոր մարմնի կողմից տրամադրման, մերժման հետ կապված հարաբերությունները, որոնց նկատմամբ Հայաստանի Հանրապետության պետական եկամուտների կոմիտեն վերահսկողություն չի իրականացնում: Հաշվի առնելով նշվածը և այն, որ մաքսային մարմինների կողմից արգելքների և սահմանափակումների նկատմամբ հսկողությունը իրականացվում է «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության մաքսային օրենսգրքի 7-րդ հոդվածին համապատասխան` անհրաժեշտ է հանել նախագծի 3-րդ կետը, իսկ նախագիծը լրամշակել` հաշվի առնելով մաքսային մարմինների կողմից նշված հոդվածի շրջանակներում իրականացվելիք հսկողության առանձնահատկությունները: 
Նախագծի 1-ին կետով սահմանվող Հայաստանի Հանրապետությունից սնդիկի արտահանման կարգի 7-րդ կետի համաձայն՝ ֆիզիկական անձանց կողմից անձնական օգտագործման նպատակով Հայաստանի Հանրապետության տարածքից սնդիկի արտահանումը, այդ թվում՝ փոխադրումը ԵԱՏՄ անդամ պետության տարածք, արգելվում է, իսկ 8-րդ կետի համաձայն` ֆիզիկական անձանց կողմից անձնական օգտագործման նպատակով սնդիկի արտահանման դեպքում ներկայացված դիմումը մերժվում է լիազոր մարմնի կողմից։ 
Միաժամանակ, նախագծի 2-րդ կետով սահմանվող Հայաստանի Հանրապետությունում սնդիկի ներմուծման կարգի 9-րդ կետի համաձայն՝ ֆիզիկական անձանց կողմից անձնական օգտագործման նպատակով սնդիկի ներմուծումը Հայաստանի Հանրապետության տարածք, այդ թվում՝  ԵԱՏՄ անդամ պետության տարածքից, արգելվում է, իսկ 10-րդ կետի համաձայն` լիազոր մարմինը՝ ֆիզիկական անձանց կողմից անձնական օգտագործման նպատակով սնդիկի ներմուծման դեպքում, կարգի 5-րդ կետով սահմանված փաստաթղթերը ստանալու օրվան հաջորդող երեք աշխատանքային օրվա ընթացքում մերժում է միանգամյա լիցենզիա տրամադրելու հայտը։
Նշված ձևակերպումներով նախագծի ընդունման պարագայում ստացվում է, որ ֆիզիկական անձանց կողմից անձնական օգտագործման նպատակից տարբերվող նպատակով սնդիկի ներմուծումը թույլատրվում է: 
Միաժամանակ, «Սնդիկի մասին» Հայաստանի Հանրապետության օրենքի 11-րդ հոդվածի 1-ին մասի համաձայն՝ սնդիկի գործածության մեջ ներգրավված անհատ ձեռնարկատերերը և իրավաբանական անձինք իրավունք ունեն, նշված օրենքին և Կառավարության սահմանած կարգին համապատասխան, Հայաստանի Հանրապետություն ներմուծելու և Հայաստանի Հանրապետությունից արտահանելու սնդիկ: Նույն օրենքի 2-րդ մասի համաձայն` սնդիկի գործածության մեջ ներգրավված անհատ ձեռնարկատերերը և իրավաբանական անձինք պարտավոր են Հայաստանի Հանրապետություն սնդիկ ներմուծելիս և Հայաստանի Հանրապետությունից սնդիկ արտահանելիս պահպանել նշված օրենքով սահմանված սահմանափակումները և ենթաօրենսդրական նորմատիվ իրավական ակտերով սահմանված պահանջները։ 
Ելնելով վերոգրյալից և հաշվի առնելով այն հանգամանքը, որ «Սնդիկի մասին» Հայաստանի Հանրապետության օրենքի 11-րդ հոդվածի համաձայն` սնդիկի ներմուծմամբ և արտահանմամբ կարող են զբաղվել սնդիկի գործածության մեջ ներգրավված անհատ ձեռնարկատերերը և իրավաբանական անձինք, իսկ նախագծով սահմանվում է ֆիզիկական անձանց կողմից միայն անձնական օգտագործման նպատակով Հայաստանի Հանրապետության տարածքից սնդիկի ներմուծման և արտահանման արգելք, ուստի առաջարկում ենք նախագծի 1-ին հավելվածի 7-րդ և 8-րդ ու 2-րդ հավելվածի 9-րդ և 10-րդ կետերից հանել «անձնական օգտագործման ապրանքներ» բառերը, ինչպես նաև այդ կետերում «ֆիզիկական անձանց» բառերից հետո լրացնել «(բացառությամբ` սնդիկի ներմուծմամբ և արտահանմամբ զբաղվող սնդիկի գործածության մեջ ներգրավված անհատ ձեռնարկատերերի)» բառերը: 
Նախագծի 1-ին հավելվածի 4-րդ կետի համաձայն` կարգի 3-րդ կետով սահմանված համաձայնությունը ստանալու համար իրավաբանական անձինք և անհատ ձեռնարկատերերը լիազոր մարմնի պաշտոնական էլեկտրոնային փոստի (minenv@env.am) հասցեով ուղարկում են նույն կետում նշված էլեկտրոնային փաստաթղթերը, իսկ նախագծի 2-րդ հավելվածի 4-րդ կետի համաձայն` միանգամյա լիցենզիա ստանալու համար սնդիկ ներմուծող իրավաբանական անձինք և անհատ ձեռնարկատերերը լիազոր մարմին են ներկայացնում լիցենզիայի տրամադրման էլեկտրոնային հայտ` «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով: 
Հաշվի առնելով Հայաստանի Հանրապետության Վարչապետի 16.06.2022թ. N 02/16.11/19353-2022 հանձնարարականը` առաջարկում ենք քննարկել նախագծի 1-ին հավելվածով նախատեսվող համաձայնությունը ստանալու նպատակով լիազոր մարմին դիմումի ներկայացումը և լիազոր մարմնի կողմից համաձայնության տրամադրումը «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակի «Թույլատվական փաստաթղթեր» համակարգի միջոցով իրականացնելու նապատակահարմարությունը:

	Ընդունվել է
1. Նախագծի 3-րդ կետը խմբագրվել է՝ Եվրասիական տնտեսական միության մաքսային օրենսգրքի 7-րդ հոդվածին համապատասխան՝ վերահսկողություն սահմանելով նախագծով սահմանված կարգերով նախատեսված արգելքների և սահմանափակումների պահպանման նկատմամբ։
















2. Ընդունվել է
Սնդիկի ներմուծման և արտահանման կարգերի համապատասխան կետերը խմբագրվել են։




























































3. Ընդունվել է
Սնդիկի արտահանման համաձայնությունը ստանալու գործընթացը նույնպես նախատեսվել է իրականացնել   «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակի միջոցով։

	4. Էկոնոմիկայի նախարարություն
	20.09.2022թ.

	
	N 01/14887 

	Ի պատասխան Ձեր գրության՝ քննարկելով «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» ՀՀ կառավարության որոշման (այսուհետ՝ Որոշում) նախագիծը, հայտնում ենք հետևյալը․
Առաջարկում ենք Որոշման նախագծի 1-ին և 2-րդ կետերում նշել սնդիկի ԵԱՏՄ ԱՏԳ ԱԱ ծածկագիրը՝ 2021 թվականի սեպտեմբերի 14-ի Եվրասիական տնտեսական հանձնաժողովի Խորհրդի N 80 որոշման 1-ին կետով հաստատված Եվրասիական տնտեսական միության արտաքին տնտեսական գործունեության միասնական ապրանքային անվանացանկին համապատասխան։
Միաժամանակ, Որոշման նախագծի համաձայն լիազոր մարմինը կարող է մերժել սնդիկի արտահանմանը վերաբերող դիմումը, սակայն չի նշվում, թե որ դեպքերում։ Այդ առումով գտնում ենք, որ անհրաժեշտ է հստակ սահմանել մերժման հիմքերը։
	



	
1. Ընդունվել է
Նախագիծը լրացվել է սնդիկի ԵԱՏՄ ԱՏԳ ԱԱ ծածկագրերը ներկայացնող նոր կետով։


2. Չի ընդունվել 
Հավելված 1-ի 8-րդ կետով սահմանված է, որ սնդիկի արտահանման համար ներկայացված հայտը Լիազոր մարմնի կողմից մերժվում է, եթե արտահանողը հանդիսանում է ֆիզիկական անձանց։

	5.Տարածքային կառավարման և ենթակառուցվածքների նախարարություն
	28.09.2022թ.

	
	N ԳՍ/25․2/25562

	ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» կառավարության որոշման նախագծի վերաբերյալ առաջարկություններ չունի։ 

	

	6. Արդարադատության նախարարություն
	31.10.2022թ.

	
	N /27.4/48197

	1. Նախագծի հավելված 1-ով նախատեսված կարգի 1-ին կետում «փոխադրման կարգը» բառերը անհրաժեշտ է փոխարինել «փոխադրման կարգի հետ կապված հարաբերությունները» բառերով: Սույն դիտողությունը վերաբերում է նաև Նախագծի հավելված 2-ով նախատեսված կարգի 1-ին կետին:
2. Նախագծի հավելված 2-ով նախատեսված կարգի 5-րդ կետի 1-ին ենթակետում «գրությունն(երն)» բառը անհրաժեշտ է գործածել եզակի թվով, նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:

	1.Ընդունվել է

